
Mae’r chwistrell fôr garped (Didemnum vexillum) yn dod yn 
wreiddiol o ddyfroedd Japan, a chredir iddi ymledu trwy’r 
fasnach ddyframaethu – yn benodol trwy lynu wrth wystrys y 
Pasiffig a oedd yn cael eu hallforio.

Caiff Ecostructure ei ariannu’n rhannol gan Gronfa Datblygu Rhanbarthol Ewrop trwy Raglen Gydweithredu Cymru-Iwerddon 2014 - 2020.

O ble y mae’r chwistrell fôr garped yn dod?

Ar raddfa fyd-eang, mae D. vexillum i’w gweld erbyn hyn ar hyd 
arfordiroedd gogledd-ddwyreiniol a gorllewinol yr Unol 
Daleithiau, Canada (Columbia Brydeinig), Iwerddon, Cymru, yr 
Alban, Lloegr, gogledd Ffrainc, yr Iseldiroedd, Japan a Seland 
Newydd. Mae’n glynu yn aml wrth gyrff llongau, marinâu a 
threstlau wystrys.

Ble y mae’r chwistrell fôr garped i’w gweld?

Oherwydd bod D. vexillum yn tyfu’n gyflym ac mai prin yw’r 
rhywogaethau y gwyddys eu bod yn ysglyfaethu arni, gall y 
rhywogaeth gael effaith fawr ar gymunedau brodorol o          
blanhigion, infertebratau a physgod. Gall fod yn drech na 
rhywogaethau brodorol wrth gystadlu am le a bwyd, neu gall 
atal larfâu neu wyau pysgod rhag ymsefydlu oherwydd ei 
harwyneb allanol asidig. Sonnir yn aml ei bod yn mygu             
rhywogaethau wedi’u hamaethu sy’n bwysig o safbwynt 
masnachol, megis wystrys, cregyn gleision, cregyn bylchog a 
mathau o wymon. Mae D. vexillum wedi cael effaith negyddol ar 
ffermydd wystrys a chregyn gleision yn benodol, gan achosi 
mwy o farwolaethau a pheri i gyflwr cyffredinol y cregyn gleision 
a’r wystrys fod yn wael. Mae presenoldeb D. vexillum hefyd yn 
cynyddu’r amser a’r gost sy’n gysylltiedig â glanhau wystrys cyn 
eu gwerthu. 

Mae gweithredu rhaglenni bioddiogelwch a dileu’n golygu 
costau economaidd ychwanegol. Rhoddwyd cynnig ar raglen 
ddileu yng Nghymru, a gostiodd dros £800,000 ac a oedd yn 
aflwyddiannus yn y pen draw.

Pa effaith y mae sefyllfaoedd lle mae D. vexillum yn 
goresgyn rhywogaethau ac ecosystemau brodorol yn 
ei chael ar y rhywogaethau a’r ecosystemau hynny?

Joe Ironside, un o ymchwilwyr Ecostructure, yn samplu er mwyn chwilio am 
chwistrellau môr yn Iwerddon.

Y chwistrell fôr garped (Didemnum vexillum) yn tyfu 
ar wymon a gwely o faerl.

Y Chwistrell 
Fôr Garped

Didemnum vexillum

Datblygu adnoddau er mwyn gallu canfod ac atal 
sefyllfaoedd newydd lle mae’r chwistrell fôr garped, 
D. vexillum, yn goresgyn rhywogaethau ac              
ecosystemau brodorol.

Deall pa ffactorau a allai fod yn cyfrannu at y ffaith 
bod y chwistrell fôr garped yn ymledu’n gynyddol 
mewn rhai lleoliadau o’u cymharu ag eraill.

Ymchwilio i amrywiaeth genetig D. vexillum ym Môr 
Iwerddon er mwyn adnabod addasiadau genetig 
posibl a allai fod yn ei helpu i ymledu’n gynt.

Beth yw amcanion ymchwil 
ECOSTRUCTURE yng nghyswllt D. vexillum?

1

2

3

Iwerddon:    Malahide, 2005 
Cymru:          Caergybi, 2008

Y COFNOD 
CYNTAF OHONI

BINOMIAL



CROESAIR Cyfle i roi prawf ar eich gwybodaeth am y Didemnum vexillum oresgynnol.

Mae gan D. vexillum arwyneb allanol _______
Gall D. vexillum gael ei chludo ar y rhan hon o long
Gall presenoldeb D. vexillum achosi mwy o                  
farwolaethau ymhlith y molysgiaid adnabyddus hyn
Mae D. vexillum yn debygol o ymledu i gyfandiroedd 
eraill trwy’r diwydiant hwn
Strwythur arfordirol artiffisial lle gellir dod o hyd i D. 
vexillum
Yr enw cyffredin ar D. vexillum yw’r ____________.
Prosiect sy’n ymchwilio i rywogaethau goresgynnol 
tebyg i D. vexillum
Prin yw’r rhywogaethau y gwyddys eu bod yn 
_______________ ar D. vexillum.
Math o gregyn cylchog dŵr hallt y mae D. vexillum yn 
effeithio arnynt
Gair i ddisgrifio rhywogaethau sy’n ymledu’n gyflym 
ac sy’n drech na rhywogaethau brodorol

Mae D. vexillum yn dod yn wreiddiol o ddyfroedd 
y wlad hon
Glynodd D. vexillum wrth y rhywogaeth hon a gaiff 
ei hamaethu, er mwyn cytrefu cyfandiroedd 
newydd
Y man lle cafodd D. vexillum ei chofnodi gyntaf 
yng Nghymru
Talaith yng Nghanada y mae D. vexillum wedi 
ymledu iddi
Y man lle cafodd D. vexillum ei chofnodi gyntaf yn 
Iwerddon

Casglu samplau o chwistrellau môr.

